
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Արտաքին գործերի նախարարություն
	15․09․2025

	
	№ 1111/49935-25

	ՀՀ ԱԳ նախարարությունը նպատակահարմար է համարում Վերակառուցման և զարգացման եվրոպական բանկի կանոնադրական կապիտալի ավելացման շրջանակներում Հայաստանի Հանրապետության բաժանորդագրության գործիքին միանալը՝ հաշվի առնելով ձայնի կշռի պահպանման անհրաժեշտությունը, ինչպես նաև այն հանգամանքը, որ ՀՀ համար ՎԶԵԲ-ը հանդիսանում է կարևոր զարգացման գործընկեր:
Վերակառուցման և զարգացման Եվրոպական բանկի կանոնադրական կապիտալի ավելացման շրջանակներում «Հայաստանի Հանրապետության բաժանորդագրության գործիքին հավանություն տալու մասին» ՀՀ կառավարության որոշման նախագծի առնչությամբ դիտողություններ և առարկություններ չկան:
	Ընդունվել է ի գիտություն։

	2. Արդարադատության նախարարություն
	05․09․2025 թ․

	
	№ /30,2/39975-2025

	[bookmark: _GoBack]«Վերակառուցման և զարգացման եվրոպական բանկի կանոնադրական կապիտալի ավելացման շրջանակներում «Հայաստանի Հանրապետության բաժանորդագրության գործիքին հավանություն տալու մասին» Հայաստանի Հանրապետության կառավարության որոշման նախագծով նախատեսվում է հավանություն տալ Վերակառուցման և զարգացման եվրոպական բանկի կանոնադրական կապիտալի ավելացման շրջանակներում «Հայաստանի Հանրապետության բաժանորդագրության գործիքին», և այն ներկայացվել է որպես անհատական իրավական ակտ։
Հարկ է նշել, որ «Նորմատիվ իրավական ակտերի մասին» օրենքի 2-րդ հոդվածի 1-ին մասի 5-րդ կետը սահմանում է, որ անհատական իրավական ակտը` նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց։
Նախագծի նախաբանում՝ որպես լիազորող նորմ, հղում է կատարվում Հայաստանի Հանրապետության Սահմանադրության 146-րդ հոդվածի 4-րդ մասին, «Միջազգային արժութային հիմնադրամին, Վերակառուցման և զարգացման միջազգային բանկին, Միջազգային ֆինանսական կորպորացիային, Զարգացման միջազգային ասոցիացիային, Վերակառուցման և զարգացման եվրոպական բանկին, Կապիտալ ներդրումների բազմակողմանի երաշխիքների գործակալությանը և Կապիտալ ներդրումների վերաբերյալ տարաձայնությունների կարգավորման միջազգային կենտրոնին Հայաստանի Հանրապետության անդամակցության մասին» Հայաստանի Հանրապետության օրենքի 3-րդ հոդվածի (ա) կետի և 7-րդ հոդվածի դրույթներին, Վերակառուցման և զարգացման եվրոպական բանկի Կառավարիչների խորհրդի՝ 2023 թվականի դեկտեմբերի 15-ի թիվ 265 բանաձևի պայմաններին և դրույթներին։
Այս առումով հարկ է նկատի ունենալ, որ Նախագծի նախաբանում նշված դրույթները չեն լիազորում Հայաստանի Հանրապետության կառավարությանը ընդունելու նշված որոշումը, իսկ «Միջազգային արժութային հիմնադրամին, Վերակառուցման և զարգացման միջազգային բանկին, Միջազգային ֆինանսական կորպորացիային, Զարգացման միջազգային ասոցիացիային, Վերակառուցման և զարգացման եվրոպական բանկին, Կապիտալ ներդրումների բազմակողմանի երաշխիքների գործակալությանը և Կապիտալ ներդրումների վերաբերյալ տարաձայնությունների կարգավորման միջազգային կենտրոնին Հայաստանի Հանրապետության անդամակցության մասին» Հայաստանի Հանրապետության օրենքի 7-րդ հոդվածը նախատեսում է, որ անհրաժեշտության դեպքում Հայաստանի Հանրապետության կառավարությունը իրավասու է հրապարակել հրահանգներ կամ կանոնակարգեր, որոնք համատեղելի պետք է լինեն սույն օրենքի դրույթների հետ` պայմանագրերի, համաձայնագրի դրույթներով, կոնվենցիաներով և բանաձևերով նախատեսվող Հայաստանի Հանրապետության պարտականությունները կատարելու նպատակով:
Մինչդեռ թե՛ Նախագծի նախաբանում նշված իրավական ակտերից, և թե՛ Նախագծին կից ներկայացված հիմնավորումից՝ հստակ չէ, թե ինչ պարտականությունների կատարման նպատակով է առաջացել սույն որոշման ընդունման անհրաժեշտությունը։ Ուստի առաջարկվում է այդ մասով հստակեցնել:
	Չի ընդունվել։
Հաշվի առնելով ՀՀ կառավարության կողմից նմանօրինակ որոշումների ընդունման նախադեպային փորձի առկայությունը, ինչպիսիք են՝ ՀՀ կառավարության 2023 թվականի մարտի 9-ի № 283-Ա և 2025 թվականի հունիսի 5-ի № 716-Ա որոշումները, որոնք փաստում են, որ ՀՀ կառավարությունը նման դեպքերում լիազորված է գործելու։
Միաժամանակ, Նախագծի հիմնավորման մեջ մանրամասն նկարագրված է, թե ինչ պարտականությունների կատարման նպատակով է առաջացել սույն որոշման ընդունման անհրաժեշտությունը։

	3․ Էկոնոմիկայի նախարարություն
	15․09․2025

	
	№01/19913-2025

	Վերակառուցման և զարգացման եվրոպական բանկի (այսուհետ՝ ՎԶԵԲ) Փաստաթղթի 14-րդ կետում նշված է, որ լրացուցիչ բաժնետոմսերին բաժանորդագրվելու դեպքում ՎԶԵԲ-ը չի տրամադրելու համապատասխան բաժնեմասնակցության վկայական։ 
Հաշվի առնելով վերոգրյալը՝ անհրաժեշտ է հստակեցնել, թե արդյոք 201 լրացուցիչ բաժնետոմսերը հավասարազոր կլինեն առկա 1499 բաժնետոմսերին, և, բացառությամբ քվեարկության լրացուցիչ ձայների, լրացուցիչ բաժնետոմսերը ինչ հնարավորություն և (կամ) առավելություն կապահովեն Հայաստանի Հանրապետության համար՝ որպես ՎԶԵԲ անդամ պետություն։
  Փաստաթղթի Հավելված Ա-ի «Subscriptions» ենթաբաժնում նշված է, որ լրացուցիչ բաժնետոմսերին չբաժանորդագրվելու դեպքում վերջիններս ՎԶԵԲ-ի կողմից կտրամադրվեն բաժանորդագրության նոր անդամներին։ 
Ելնելով վերոգրյալից՝ անհրաժեշտ է հստակեցնել, թե լրացուցիչ բաժնետոմսերին Հայաստանի Հանրապետության կողմից չբաժանորդագրվելը ինչ հնարավոր ազդեցություն կարող է ունենալ Հայաստանի Հանրապետության մասնակցության վրա հետագա քվեարկությունների համատեքստում։ 
 Փաստաթղթի Հավելված Ա-ի «Increase in authorised capital stock and subscriptions thereto» բաժնի առնչությամբ կարևորում ենք ոլորտային համապատասխան գերատեսչությունների դիրքորոշումը։
	Ընդունվել է ի գիտություն։ 
Նշված հարցադրումների վերաբերյալ տեղեկատվությունը նկարագրված է Նախագծի հիմնավորման բաժնում։

	4․ Կենտրոնական բանկ
	09․05․2025թ․

	
	№ 15.4-07/798-25

	«Վերակառուցման և զարգացման եվրոպական բանկի կանոնադրական կապիտալի ավելացման շրջանակներում Հայաստանի Հանրապետության բաժանորդագրության գործիքին հավանություն տալու մասին» Հայաստանի Հանրապետության կառավարության որոշման նախագծի վերաբերյալ ՀՀ կենտրոնական բանկն առաջարկություններ և դիտողություններ չունի:
	Ընդունվել է ի գիտություն։



